
2. Esboniwch y rhesymau dros ddatblygiad a thwf ISKCON. [30] 


Cafodd Y Gymdeithas Ryngwladol ar gyfer Ymwybyddiaeth Krishna/The International Society for 
Krishna Consciousness (ISKCON) ei sefydlu yn 1966 gan A. C. Bhaktivedanta Swami Prabhupada 
(1896–1977). Cafodd Prabhupada wybod gan ei guru, Bhaktisiddhanta Sarasvati Goswami, y dylai 
ymbaratoi at fynd â defosiwn Krishna i'r Gorllewin. Ers hynny mae'r mudiad wedi tyfu a bellach mae 
ganddo ganolfannau mewn dros wyth deg o wledydd. 


Mae llawer o resymau dros y twf a'r datblygiad hwn. Mae ISKCON yn pwysleisio cariad Krishna, un 
o'r avatarau mwyaf poblogaidd mewn Hindŵaeth ac felly mae iddo apêl eang. Hefyd, un o'r arferion 
creiddiol yw bhakti sy'n mynegi un o gredoau allweddol y mudiad bod unrhyw un, yn unrhyw le'n gallu 
addoli Krishna. Dydy gwahaniaethau cast ddim yn cael eu pwysleisio. 


Byddai llawer yn dweud bod twf y mudiad wedi digwydd yr un pryd â chenhedlaeth ‘hipis’ y 1960au 
lle roedd diwylliant y Dwyrain yn cael ei weld yn rhywbeth cyfriniol a chyffrous. Ar ôl dod i America, 
ymgartrefodd Prabhupada yn Ninas Efrog Newydd a meithrin dilyniant ymysg pobl ifanc, yr oedd 
llawer ohonyn nhw wedi dod i Efrog Newydd yn rhan o'r cynnwrf cymdeithasol ar y pryd hwnnw. 
Daeth y grwpiau hyn o bobl ifanc yn adnabyddus yn nechrau'r 1970au. Roedd yr aelodau'n gwisgo 
dillad Indiaidd ac yn denu sylw ar y stryd, yn dawnsio, yn siantio ac yn dosbarthu llenyddiaeth. Hefyd 
elwodd y mudiad ar gefnogaeth George Harrison yn arbennig ond hefyd i raddau llai, aelodau eraill 
grŵp y Beatles. Tri chwpwl o America oedd yr aelodau cyntaf o ISKCON i ddod i Brydain yn 1968. 
Doedd ganddyn nhw ddim cefnogaeth ariannol ond cawson nhw help gan George Harrison a oedd 
wedi cwrdd ag aelodau o ISKCON pan oedd yn America. Recordiodd sengl o dan deitl y mantra ‘Hare 
Krishna’ – ‘My sweet Lord’, a gyda'r arian o werthiant y record, llogodd adeilad yn Llundain a'i droi'n 
deml. Daeth Prabhupada ei hun i Brydain yn 1969 ac aros gyda John Lennon a Yoko Ono. Wrth i'r 
mudiad dyfu ym Mhrydain roedd angen adeilad mwy ac yn 1973 prynodd George Harrison blasty yn 
swydd Hertford a'i alw'n ‘Bhaktivedanta Manor’. Sicrhaodd cefnogaeth George Harrison a'r Beatles 
fod ISKCON yn cael llawer o gyhoeddusrwydd y cyfryngau a helpodd i ledaenu ei neges a chynyddu ei 
apêl. 


Does dim dwywaith fod carisma personol Prabhupada a'r gydnabyddiaeth gyffredinol ei fod yn guru 
gwirioneddol yn rheswm pwysig arall dros dwf ISKCON. Mae dau nod y mudiad yn apelio at lawer 
hefyd – ‘dod ag aelodau'r Gymdeithas at ei gilydd gyda'i gilydd ac yn nes at Krishna, y prif endid, ac 
felly datblygu'r syniad ymhlith yr aelodau, a'r ddynoliaeth yn gyffredinol, fod pob enaid yn rhan o 
ansawdd y Duwdod (Krishna)’ a ‘dod â'r aelodau'n nes at ei gilydd er mwyn addysgu ffordd symlach, 
fwy naturiol o fyw’. Mae'r mudiad yn cynnig ffordd o fyw amgen ac yn rhoi cymuned glòs o 
ddilynwyr. 


Mae llawer yn ystyried bod neges ISKON yn rheswm pwysig dros ei dwf a'i ddatblygiad. Neges y 
Bhagavad Gita yw hi ac mae'n ysbrydol ei natur. Mae hyn yn apelio at lawer sydd wedi cael llond bol 
ar fateroliaeth y Gorllewin. Dywed Ian Jamison, “Mae ISKCON ... yn ymdrech i achub y Gorllewin 
rhag tlodi ysbrydol drwy gynnig ateb Indiaidd ar ffurf bhakti marga.” 


Felly mae llawer o wahanol ffactorau sydd wedi cyfrannu i dwf a datblygiad ISKCON. 












2. Esboniwch y rhesymau dros ddatblygiad a thwf ISKCON. [30] 


Mae ISKCON yn rhan boblogaidd iawn o Hindŵaeth sydd wedi tyfu a datblygu'n gyflym iawn. Cafodd 
ei ddechrau gan ddyn o'r enw Swami Prabhupada yn yr 1960au. Mae nifer o resymau dros lwyddiant 
ISKCON. 


Un rheswm pwysig yw bod dilynwyr ISKON wedi ymroi i'r duw Krishna. Maen nhw'n ei addoli drwy 
bhakti. Ffordd o ddangos defosiwn a chariad at dduw personol yw bhakti. Mae llawer o Hindŵiaid yn 
credu mai bhakti yw'r ffordd orau o addoli ac mae'n creu perthynas bersonol rhwng duw a'i ddilynwyr. 
Mae hyn yn digwydd i ddilynwyr ISKCON yn eu perthynas â Krishna. Krishna yw un o avatarau 
mwyaf pwysig Vishnu. 


Rheswm arall y mae ysgolheigion yn cyfeirio ato am ei ddatblygiad a'i dwf yw dylanwad Prabhupada 
ei hun gan ei fod yn ffigur poblogaidd iawn. Roedd llawer o bobl yn credu ynddo a'i neges ac felly 
roedden nhw eisiau ei ddilyn. Mae eraill yn cyfeirio at gefnogaeth George Harrison fel ffactor pwysig 
yn natblygiad ISKCON a chefnogaeth aelodau eraill o grŵp y Beatles wrth ryddhau record a 
gyrhaeddodd y deg uchaf. 


Yn ôl rhai ysgolheigion y prif reswm dros dwf a datblygiad ISKCON yw ei fod yn agored i bawb a bod 
neb yn cael ei wrthod ar sail cast. Felly mae pobl o bob cefndir yn ei gefnogi. 


Dyma'r prif resymau dros dwf a datblygiad ISKCON. 

Disgrifyddion Bandiau Cyffredinol Safon Uwch  
 


Band 
 
 


(marciau) 


Amcan Asesu AA1 – Cwestiynau Rhan (a)   30 marc 
Dangos gwybodaeth a dealltwriaeth o grefydd a chred, yn cynnwys: 


 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd yr hyn sy'n debyg ac yn wahanol mewn cred, dysgeidiaeth ac arfer  


- ymagweddau at astudio crefydd a chred. 


 


5 
 
 


 
 


(25-30 
marc) 


 


 Gwybodaeth a dealltwriaeth drylwyr, gywir a pherthnasol o grefydd a chred.  


 Ateb helaeth a pherthnasol sy'n bodloni gofynion penodol y cwestiwn a osodwyd.  


 Ceir cydlyniad, eglurder a threfn o safon ragorol yn yr ateb. 


 Mae'r ateb yn dangos dyfnder a/neu ehangder sylweddol. Defnydd rhagorol o dystiolaeth ac enghreifftiau. 


 Cyfeiriadau trylwyr a chywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau treiddgar rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod eang o safbwyntiau ysgolheigion/ysgolion o feddwl wedi’u defnyddio’n gywir ac yn effeithiol. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 


 


4 
 
 
 


(19-24 
marc) 


 


 Gwybodaeth a dealltwriaeth gywir a pherthnasol o grefydd a chred.  


 Ateb manwl a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon uchel iawn yn yr ateb. 


 Mae'r ateb yn dangos dyfnder a/neu ehangder. Defnydd da o dystiolaeth ac enghreifftiau. 


 Cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau pwrpasol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod o safbwyntiau ysgolheigion/ysgolion o feddwl yn cael eu defnyddio’n gywir ac yn effeithiol ar y cyfan. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 


 


3 
 
 
 


(13-18 
marc) 


 


 Gwybodaeth a dealltwriaeth gywir a pherthnasol ar y cyfan o grefydd a chred.  


 Ateb boddhaol sy'n bodloni prif ofynion y cwestiwn a osodwyd yn gyffredinol. 


 Ceir cydlyniad, eglurder a threfn o safon foddhaol yn yr ateb. 


 Mae'r ateb yn dangos dyfnder a/neu ehangder mewn rhai mannau. Defnydd boddhaol o dystiolaeth ac 
enghreifftiau. 


 Cyfeiriadau cywir ar y cyfan at destunau cysegredig a ffynonellau o ddoethineb, lle bo'n briodol. 


 Gwneir cysylltiadau synhwyrol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod sylfaenol o safbwyntiau ysgolheigion/ysgolion o feddwl yn cael eu defnyddio. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 

(7-12 
marc) 


 


 Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a pherthnasedd.  


 Ateb sylfaenol sy'n bodloni rhai o ofynion y cwestiwn a osodwyd. 


 Ateb rhannol gywir â rhywfaint o gydlyniad, eglurder a threfn.  


 Mae'r ateb yn dangos dyfnder a/neu ehangder cyfyngedig, gan gynnwys defnydd cyfyngedig o dystiolaeth ac 
enghreifftiau. 


 Rhai cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir rhai cysylltiadau sylfaenol rhwng yr amrywiol ymagweddau a astudiwyd (o fewn a/neu ar draws y 
themâu lle y bo'n berthnasol). 


 Ystod gyfyngedig o safbwyntiau ysgolheigion/ysgolion o feddwl wedi eu defnyddio. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 


 
 


1 
 


 
 
(1-6 marc) 


 


 Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a pherthnasedd.  


 Ateb cyfyngedig iawn, heb fawr o ymgais i fynd i'r afael â'r cwestiwn a osodwyd.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Mae'r ateb yn dangos dyfnder a/neu ehangder cyfyngedig iawn. Defnydd cyfyngedig iawn o dystiolaeth ac 
enghreifftiau. 


 Ychydig o gyfeiriadau neu ddim cyfeiriadau o gwbl at destunau cysegredig a ffynonellau o ddoethineb, lle bo'n 
briodol. 


 Prin iawn yw'r cysylltiadau a wneir, os o gwbl, rhwng yr amrywiol ymagweddau a astudiwyd (o fewn a/neu ar 
draws y themâu lle y bo'n berthnasol). 


 Defnydd prin iawn neu ddim o gwbl o safbwyntiau ysgolheigaidd/ysgolion o feddwl. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
D.S.  3 marc ar y mwyaf y dylid ei roi i ateb sy’n dangos ‘gwybodaeth ar ei phen ei hun’ yn unig. 


0  Dim gwybodaeth berthnasol. 

Band 


Amcan Asesu AA2 – Cwestiynau Rhan (b)   30 marc 


Dadansoddi a gwerthuso agweddau ar, ac ymagweddau at grefydd a chred, 


yn cynnwys eu harwyddocâd, dylanwad ac astudiaeth. 


5 


 
 


(25-30 
marc) 


 


 


 Dadansoddiad beirniadol hyderus a gwerthusiad craff o’r mater. 


 Ateb sy'n nodi'r materion a godwyd gan y cwestiwn yn llwyddiannus ac sy'n mynd i'r afael â nhw'n drylwyr. 


 Ceir cydlyniad, eglurder a threfn o safon ragorol yn yr ateb. 


 Safbwyntiau trylwyr, cyson a chlir wedi'u cefnogi gan resymeg a/neu dystiolaeth helaeth, fanwl. 


 Safbwyntiau ysgolheigion/ysgolion o feddwl yn cael eu defnyddio’n eang a phriodol ac mewn cyd-destun. 


 Dadansoddiad hyderus a chraff o natur y cysylltiadau rhwng amrywiol elfennau’r ymagweddau a astudiwyd 
(o fewn a/neu ar draws y themâu lle y bo'n berthnasol). 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 
 


4 
 


 


 
(19-24 
marc) 


 


 


 Dadansoddiad pwrpasol a gwerthusiad effeithiol o’r mater. 


 Ateb sy'n nodi'r prif faterion a godwyd gan y cwestiwn yn llwyddiannus ac sy'n mynd i'r afael â nhw. 


 Safbwyntiau wedi'u cefnogi'n glir gan resymeg a/neu dystiolaeth fanwl. 


 Ceir cydlyniad, eglurder a threfn o safon uchel iawn yn yr ateb. 


 Safbwyntiau ysgolheigion/ysgolion o feddwl yn cael eu defnyddio’n briodol ac mewn cyd-destun. 


 Dadansoddiad pwrpasol o natur y cysylltiadau rhwng amrywiol elfennau'r ymagweddau a astudiwyd (o fewn 
a/neu ar draws y themâu lle y bo'n berthnasol). 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 

(13-18 


marc) 


 


 


 Dadansoddiad boddhaol a gwerthusiad perthnasol o’r mater. 


 Ateb sy'n nodi'r rhan fwyaf o'r materion a godwyd gan y cwestiwn yn llwyddiannus ac sy'n mynd i’r afael â 


nhw'n gyffredinol. 


 Ceir cydlyniad, eglurder a threfn o safon foddhaol yn yr ateb. 


 Y rhan fwyaf o safbwyntiau wedi'u cefnogi'n foddhaol gan resymeg a/neu dystiolaeth. 


 Safbwyntiau ysgolheigion/ysgolion o feddwl ar y cyfan yn cael eu defnyddio’n briodol ac mewn cyd-destun. 


 Dadansoddiad synhwyrol o natur y cysylltiadau rhwng amrywiol elfennau'r ymagweddau a astudiwyd (o fewn 


a/neu ar draws y themâu lle y bo'n berthnasol). 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 


2 
 


 


 
(7-12 


marc) 


 


 


 Rhywfaint o ddadansoddiad dilys a gwerthusiad anghyson o’r mater. 


 Ateb sy'n nodi nifer cyfyngedig o'r materion a godwyd gan y cwestiwn ac sy'n mynd i'r afael â nhw'n rhannol. 


 Ateb rhannol gywir â rhywfaint o gydlyniad, eglurder a threfn.  


 Ymgais sylfaenol i gyfiawnhau'r safbwyntiau, ond maent ond wedi'u cefnogi'n rhannol gan resymeg a/neu 


dystiolaeth. 


 Defnydd sylfaenol o safbwyntiau ysgolheigion/ysgolion o feddwl mewn modd priodol ac mewn cyd-destun. 


 Rhywfaint o ddadansoddiad o natur y cysylltiadau rhwng amrywiol elfennau'r ymagweddau a astudiwyd (o 
fewn a/neu ar draws y themâu lle y bo'n berthnasol). 


 Rhywfaint o ddefnydd cywir o iaith arbenigol a geirfa mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 
 


1 
 


 


 
(1-6 


marc) 


 


 


 Dadansoddiad sylfaenol a gwerthusiad cyfyngedig o’r mater. 


 Ceir ymgais i nodi a mynd i'r afael â'r materion a godwyd gan y cwestiwn.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Fawr o ymgais i gyfiawnhau’r safbwyntiau gyda rhesymeg a/neu dystiolaeth. 


 Dim defnydd neu nemor ddim defnydd o safbwyntiau ysgolheigion/ysgolion o feddwl. 


 Dadansoddiad cyfyngedig o natur y cysylltiadau rhwng amrywiol elfennau'r ymagweddau a astudiwyd (o 


fewn a/neu ar draws y themâu lle y bo'n berthnasol). 


 Rhywfaint o ddefnydd o iaith arbenigol a geirfa sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.   
 


0 
 


 Dim dadansoddiad na gwerthusiad perthnasol. 

2. Esboniwch y rhesymau dros ddatblygiad a thwf ISKCON.  [AA1 30] 


Efallai y bydd ymgeiswyr yn cynnwys rhai neu'r cyfan o'r canlynol, ond dylid 
rhoi credyd am bwyntiau perthnasol eraill. 
 


 Mae ISKCON yn pwysleisio cariad Krishna, un o'r afatarau pwysicaf ar gyfer ei 
addolwyr.  


 Un o'r arferion canolog yw bhakti, math poblogaidd o ddefosiwn sy'n apelio at yr 
emosiynau.  


 Mae ISKCON yn hyrwyddo neges y Bhagavad Gita, sy'n neges ysbrydol. Mae'n 
apelio at y rhai sy'n chwilio am neges ysbrydol sy'n wahanol i'r rhai a geir yn 
niwylliant Gorllewinol cyffredinol y cyfnod.   


 Rheswm arall dros ei ddatblygiad a'i dwf yw carisma personol Swami 
Prabhupada a'r ffaith iddo gael ei gydnabod yn gyffredinol fel gwir guru. 


 Mae'r defnydd o'r cylchgrawn Saesneg 'Back to Godhead', a ddefnyddir i 
hyrwyddo neges ISKCON, hefyd wedi helpu ei ddatblygiad. 


 Mae'r diddordeb a ddangoswyd gan grwpiau megis y Beatles a chefnogaeth 
George Harrison yn arbennig wedi dod ag ISKCON i sylw'r cyfryngau.  


 Mae'r mudiad hefyd yn cynnig ffordd wahanol o fyw ac yn darparu cymuned 
agos o addolwyr.  


 Mae'r Ashramiaid yn gosod rheolau moesol clir a chanllawiau ar gyfer bywyd 
cymunedol. Gellid gwneud cysylltiad yma â'r ffaith fod profiad crefyddol yn 
cefnogi datblygiad y gymuned grefyddol yn ogystal â darparu cydlyniad 
cymdeithasol (Athroniaeth Crefydd). 


 Ffactor pwysig arall ym mhoblogrwydd ISKCON yw ei fod yn agored i bob math o 
bobl gael eu sefydlu'n gadarn yn y traddodiad bhakti, lle nad yw gwahaniaethau 
cast mor bwysig. 


 Mae ei weithgarwch cymdeithasol hefyd yn nodwedd apelgar, er enghraifft y 
gwaith elusennol er budd pobl ddigartref ac anghenus.  


 Fe'i gwelir fel y brif ganolfan ar gyfer addysg ac ymchwil ynghylch Hindŵaeth, 
e.e. canolfan Rhydychen ar gyfer astudiaethau Hindŵaidd.  


 Mae'r nifer cynyddol o ganolfannau ISKCON – fel y rhai yn Abertawe a 
Chaerdydd – yn helpu'r gymuned i dyfu ac i dderbyn cefnogaeth. 


 
Nid rhestr wirio gaeth yw hon, cofiwch roi credyd am unrhyw atebion dilys 
eraill. 


 
  












2. Esboniwch y rhesymau dros ddatblygiad a thwf ISKCON. [30] 


Cafodd Y Gymdeithas Ryngwladol ar gyfer Ymwybyddiaeth Krishna/The International Society for 
Krishna Consciousness (ISKCON) ei sefydlu yn 1966 gan A. C. Bhaktivedanta Swami Prabhupada 
(1896–1977). Cafodd Prabhupada wybod gan ei guru, Bhaktisiddhanta Sarasvati Goswami, y dylai 
ymbaratoi at fynd â defosiwn Krishna i'r Gorllewin. Ers hynny mae'r mudiad wedi tyfu a bellach mae 
ganddo ganolfannau mewn dros wyth deg o wledydd. 


Mae llawer o resymau dros y twf a'r datblygiad hwn. Mae ISKCON yn pwysleisio cariad Krishna, un 
o'r avatarau mwyaf poblogaidd mewn Hindŵaeth ac felly mae iddo apêl eang. Hefyd, un o'r arferion 
creiddiol yw bhakti sy'n mynegi un o gredoau allweddol y mudiad bod unrhyw un, yn unrhyw le'n gallu 
addoli Krishna. Dydy gwahaniaethau cast ddim yn cael eu pwysleisio. 


Byddai llawer yn dweud bod twf y mudiad wedi digwydd yr un pryd â chenhedlaeth ‘hipis’ y 1960au 
lle roedd diwylliant y Dwyrain yn cael ei weld yn rhywbeth cyfriniol a chyffrous. Ar ôl dod i America, 
ymgartrefodd Prabhupada yn Ninas Efrog Newydd a meithrin dilyniant ymysg pobl ifanc, yr oedd 
llawer ohonyn nhw wedi dod i Efrog Newydd yn rhan o'r cynnwrf cymdeithasol ar y pryd hwnnw. 
Daeth y grwpiau hyn o bobl ifanc yn adnabyddus yn nechrau'r 1970au. Roedd yr aelodau'n gwisgo 
dillad Indiaidd ac yn denu sylw ar y stryd, yn dawnsio, yn siantio ac yn dosbarthu llenyddiaeth. Hefyd 
elwodd y mudiad ar gefnogaeth George Harrison yn arbennig ond hefyd i raddau llai, aelodau eraill 
grŵp y Beatles. Tri chwpwl o America oedd yr aelodau cyntaf o ISKCON i ddod i Brydain yn 1968. 
Doedd ganddyn nhw ddim cefnogaeth ariannol ond cawson nhw help gan George Harrison a oedd 
wedi cwrdd ag aelodau o ISKCON pan oedd yn America. Recordiodd sengl o dan deitl y mantra ‘Hare 
Krishna’ – ‘My sweet Lord’, a gyda'r arian o werthiant y record, llogodd adeilad yn Llundain a'i droi'n 
deml. Daeth Prabhupada ei hun i Brydain yn 1969 ac aros gyda John Lennon a Yoko Ono. Wrth i'r 
mudiad dyfu ym Mhrydain roedd angen adeilad mwy ac yn 1973 prynodd George Harrison blasty yn 
swydd Hertford a'i alw'n ‘Bhaktivedanta Manor’. Sicrhaodd cefnogaeth George Harrison a'r Beatles 
fod ISKCON yn cael llawer o gyhoeddusrwydd y cyfryngau a helpodd i ledaenu ei neges a chynyddu ei 
apêl. 


Does dim dwywaith fod carisma personol Prabhupada a'r gydnabyddiaeth gyffredinol ei fod yn guru 
gwirioneddol yn rheswm pwysig arall dros dwf ISKCON. Mae dau nod y mudiad yn apelio at lawer 
hefyd – ‘dod ag aelodau'r Gymdeithas at ei gilydd gyda'i gilydd ac yn nes at Krishna, y prif endid, ac 
felly datblygu'r syniad ymhlith yr aelodau, a'r ddynoliaeth yn gyffredinol, fod pob enaid yn rhan o 
ansawdd y Duwdod (Krishna)’ a ‘dod â'r aelodau'n nes at ei gilydd er mwyn addysgu ffordd symlach, 
fwy naturiol o fyw’. Mae'r mudiad yn cynnig ffordd o fyw amgen ac yn rhoi cymuned glòs o 
ddilynwyr. 


Mae llawer yn ystyried bod neges ISKON yn rheswm pwysig dros ei dwf a'i ddatblygiad. Neges y 
Bhagavad Gita yw hi ac mae'n ysbrydol ei natur. Mae hyn yn apelio at lawer sydd wedi cael llond bol 
ar fateroliaeth y Gorllewin. Dywed Ian Jamison, “Mae ISKCON ... yn ymdrech i achub y Gorllewin 
rhag tlodi ysbrydol drwy gynnig ateb Indiaidd ar ffurf bhakti marga.” 


Felly mae llawer o wahanol ffactorau sydd wedi cyfrannu i dwf a datblygiad ISKCON. 



Sticky Note

Mae hwn yn ateb manwl a pherthnasol sy'n ateb gofynion penodol y cwestiwn osodwyd.



Sticky Note

Mae'r rhagarweiniad cryno yn nodi y gofynion hynny ac felly yn rhoi canllaw i'r ateb sy'n dilyn. 



Sticky Note

Gwybodaeth a rhesymu da er y gellid bod wedi defnyddio mwy o enghreifftiau a thystiolaeth fel cefnogaeth.



Sticky Note

Gwybodaeth,dealltwriaeth a rhesymu trwyadl - defnydd ardderchog o dystiolaeth ac enghreifftiau.



Sticky Note

Er yn ddilys gallai'r pwynt fod wedi ei ddatblygu ymhellach.



Sticky Note

Dyfyniad perthnasol yn cael ei ddefnyddio fel tystiolaeth gefnogol.Band 5 - 26 marcYmateb eang a chywir - yn cyfarfod a gofynion y cwestiwn. Gellid bod wedi cynnwys safbwyntiau ehangach gan ysgolheigion.












2. Esboniwch y rhesymau dros ddatblygiad a thwf ISKCON. [30] 


Mae ISKCON yn rhan boblogaidd iawn o Hindŵaeth sydd wedi tyfu a datblygu'n gyflym iawn. Cafodd 
ei ddechrau gan ddyn o'r enw Swami Prabhupada yn yr 1960au. Mae nifer o resymau dros lwyddiant 
ISKCON. 


Un rheswm pwysig yw bod dilynwyr ISKON wedi ymroi i'r duw Krishna. Maen nhw'n ei addoli drwy 
bhakti. Ffordd o ddangos defosiwn a chariad at dduw personol yw bhakti. Mae llawer o Hindŵiaid yn 
credu mai bhakti yw'r ffordd orau o addoli ac mae'n creu perthynas bersonol rhwng duw a'i ddilynwyr. 
Mae hyn yn digwydd i ddilynwyr ISKCON yn eu perthynas â Krishna. Krishna yw un o avatarau 
mwyaf pwysig Vishnu. 


Rheswm arall y mae ysgolheigion yn cyfeirio ato am ei ddatblygiad a'i dwf yw dylanwad Prabhupada 
ei hun gan ei fod yn ffigur poblogaidd iawn. Roedd llawer o bobl yn credu ynddo a'i neges ac felly 
roedden nhw eisiau ei ddilyn. Mae eraill yn cyfeirio at gefnogaeth George Harrison fel ffactor pwysig 
yn natblygiad ISKCON a chefnogaeth aelodau eraill o grŵp y Beatles wrth ryddhau record a 
gyrhaeddodd y deg uchaf. 


Yn ôl rhai ysgolheigion y prif reswm dros dwf a datblygiad ISKCON yw ei fod yn agored i bawb a bod 
neb yn cael ei wrthod ar sail cast. Felly mae pobl o bob cefndir yn ei gefnogi. 


Dyma'r prif resymau dros dwf a datblygiad ISKCON. 



Sticky Note

Mae hwn yn ateb elfennol sy'n ymdrin a rhai o ofynion y cwestiwn osodwyd.



Sticky Note

Rhagarweiniad elfennol sydd ddim mewn gwirionedd yn rhoi cyfeiriad i'r ateb.



Sticky Note

mae hyn yn amherthnasol heb gysylltiad penodol  a'r cwestiwn.



Sticky Note

Mae angen datblygu hyn ymhellach.



Sticky Note

Tystiolaeth/enghreifftiau?



Sticky Note

Mae angen i'r cyfeiriad yma fod yn fwy penodol o lawer - pa ysgolheigion? Be ddwedwyd ganddynt?



Sticky Note

Band 2 - 12 marcMae'r ateb yn elfennol iawn ac er ei fod yn adnabod rhai o ofynion y cwestiwn mae'n ddiffygiol mewn ehangder a dyfnder. Er mwyn cyrraedd y bandiau uchaf mae angen llawer mwy o ddatblygu ar bob agwedd o'r ateb yn nhermau gwybodaeth, tystiolaeth ac enghreifftiau a dyfyniadau yn cynrychioli safbwyntiau ysgolheigion.

2. Esboniwch y rhesymau dros ddatblygiad a thwf ISKCON. [30] 








3. ‘Mae dylanwad Gandhi ar Hindŵaeth wedi'i orbwysleisio.' 
Gwerthuswch y safbwynt hwn. [30] 


Yn India, mae Gandhi yn perthyn i linach o seintiau asgetig, sydd i'r rhan fwyaf o Hindŵiaid 
yn cynrychioli'r ffurf uchaf ar fywyd dynol ar y ddaear, fel mae ei deitl parchedig ‘Mahatma’ 
(sef ‘Yr Enaid Mawr’) yn tystio.  Dywedodd Martin Luther King unwaith, “yn ôl pob ffon fesur, 
mae'n un o'r hanner dwsin o ddynion mwyaf yn hanes y byd”. 


Roedd gan Gandhi safbwynt unigryw iawn at addoliad a diben addoliad mewn Hindŵaeth. 
Honnodd, “nid dogma gul yw gwir grefydd. Nid defodau allanol. Ffydd yn Nuw a byw ym 
mhresenoldeb Duw yw hi.” Dyma'r ddealltwriaeth fwy ‘ysbrydol’ o addoliad a hyrwyddodd 
Gandhi drwy gydol ei fywyd. Ond eto yn y pen draw mae'n debyg mai ychydig o effaith a 
gafodd ar y duwiau ac arferion poblogaidd, oherwydd nad oedd ganddo lawer o ddiddordeb 
mewn agweddau traddodiadol ar addoliad mewn Hindŵaeth. 


Roedd Gandhi eisiau India unedig heb wahaniaethu rhwng cymunedau crefyddol ac roedd 
yn gallu cysoni'r nod hwn â'i ffydd gref fel Hindŵ.  Roedd yn pregethu goddefgarwch gan 
ddweud, “Des i'r casgliad amser maith yn ôl ... fod pob crefydd yn wir a hefyd fod gan rai 
gamsyniadau ynddyn nhw ... dim ond gweddïo y gallwn ni, os ydyn ni'n Hindŵiaid, nid y dylai 
Cristion ddod yn Hindŵ ... Ond ein gweddi fwyaf cyfrin yw y dylai Hindŵ fod yn Hindŵ gwell, 
Mwslim yn Fwslim gwell, Cristion yn Gristion gwell.” Gweithiodd yn ddiflino i hyrwyddo 
goddefgarwch ymysg grwpiau crefyddol gwrthwynebus, yn enwedig rhwng Hindŵiaid a 
Mwslimiaid yn India.  Ond nid oedd pob Hindŵ yn rhannu'r farn hon ac roedden nhw'n 
cyfeirio at y Bhagavad Gita a Krishna yn annog Arjuna i ymladd. Mae'r cynnydd diweddaraf 
mewn cenedlaetholdeb Hindŵaidd fel petai'n codi cwestiynau a yw Gandhi'n dal i 
ddylanwadu ar lawer o Hindŵiaid. 


Un o brif nodau Gandhi oedd cael gwared ar anghyffyrddadwyedd. Roedd yn ei gasáu gan 
ei fod yn arwain at anghydraddoldeb ac ecsbloetio. Ond, roedd yn cefnogi system varna gan 
ddadlau bod varna a chast yn hollol wahanol. Mae'n wir dweud iddo lwyddo i newid 
agweddau tuag at anghyffyrddadwyedd mewn ffordd arwyddocaol ac iddo hefyd lwyddo i 
agor rhai temlau iddyn nhw. Hefyd ceisiodd newid eu henwau i ‘Harijans’ sy'n golygu ‘plant 
Duw’ neu ‘blant Vishnu’ ac ymgyrchodd iddyn nhw gael eu rhoi yn y pedwerydd varna. Ond 
ni chawson nhw eu derbyn neu'u trin yn y ffordd roedd e eisiau. Mewn gwirionedd gwrthodon 
nhw'r enw ‘Harijans’ gan eu bod yn meddwl ei fod yn nawddoglyd ac roedd hi'n well ganddyn 
nhw'r enw ‘Dalits’. Er ei fod yn llawer gwannach nag y buodd, mae cysyniad 
anghyffyrddadwyedd yn parhau heddiw, gan gwestiynu eto i ba raddau mae Gandhi'n 
ddylanwad. 


Byddai rhai'n dadlau bod Gandhi yn cael ei werthfawrogi'n fwy yn y Gorllewin a bod ei 
ddylanwad ar Hindŵaeth yn farn Orllewinol sy'n cael ei gorliwio, yn rhannol oherwydd 
dylanwad ffilmiau fel Gandhi gan Attenborough. Yn y Gorllewin mae'n cael ei weld yn 
gyfuniad sydd bron yn berffaith o dosturi, dewrder a doethineb. Ond, byddai llawer o rai eraill 
yn gwrthod hyn ac yn cwestiynu'r farn hon gan ddadlau bod Gandhi wedi cael dylanwad 
dwfn ar ddysgeidiaeth Hindŵaidd. Rhoddodd gyfeiriad newydd i gysyniad ahimsa drwy fod y 
cyntaf i'w ddefnyddio mewn ystyr wleidyddol a thrwy fynnu mai cysyniad gweithredol nid un 
goddefol oedd e. Hefyd datblygodd y cysyniad ymhellach gyda'i ddysgeidiaeth satyagraha – 
‘grym gwirionedd’. Hefyd dylanwadodd ar lawer drwy ei ddehongliad alegorïaidd o gyngor y 







Bhagavad Gita i ymuno â'r frwydr dros yr hyn sy'n gywir – nid yw'r frwydr y tu allan ond o 
fewn pob person er mwyn goresgyn trachwant a hunan-les. 


Hefyd dylanwadodd ar statws menywod mewn Hindŵaeth. Roedd ei gefnogaeth dros werth 
cydradd menywod yn chwyldroadol ar y pryd hwnnw. Roedd yn sylweddoli bod arferion dwfn 
a oedd yn rhwystro datblygiad menywod ac roedd cael gwared ar y cyffion hyn yn un o'i 
nodau. Ond byddai rhai'n gwrthod yr honiad hwn ac yn disgrifio Gandhi fel piwritan ac fel un 
a oedd yn casáu menywod. Dywedodd George Orwell yn ei draethawd yn 1949, ‘Reflections 
on Gandhi’, “dylai seintiau gael eu barnu'n euog bob amser tan iddyn nhw gael eu profi'n 
ddieuog”. 


I gloi gellir dadlau er i Gandhi ddylanwadu'n ddi-os ar ddatblygiad rhai agweddau ar 
Hindŵaeth, fel cysyniad ahimsa, mae ei ddylanwad tymor hir ar rai meysydd eraill fel addoli 
mewn Hindŵaeth wedi cael ei orliwio.    


 












3.
[30] 


Roedd Gandhi yn arweinydd crefyddol mawr a ddylanwadodd ar lawer o bethau mewn 
Hindŵaeth. Hefyd roedd yn arweinydd gwleidyddol pwysig a arweiniodd frwydr India dros 
annibyniaeth yn erbyn y Prydeinwyr. Roedd gan Gandhi lawer o gefnogwyr a oedd o'r farn 
mai ef oedd yr arweinydd Hindŵaidd mwyaf ac mae llawer o Hindŵiaid heddiw yn ei ystyried 
yn yr un ffordd. Ond mae nifer o Hindŵiaid sy'n credu bod ei ddylanwad ar Hindŵaeth wedi 
cael ei orliwio.  


Ceisiodd Gandhi newid y ffordd yr oedd Hindŵiaid yn gweld yr ‘anghyffyrddadwy’ ac yn eu 
trin. Roedd yn credu na ddylai unrhyw un gael ei drin yn y ffordd yr oedd yr 
anghyffyrddadwy'n cael eu trin yn y gymdeithas Hindŵaidd. Roedd yn credu bod hyn yn 
staen ar enw Hindŵaeth. Roedd Gandhi yn cefnogi system varna ac roedd eisiau i'r 
anghyffyrddadwy fod yn rhan o'r pedwerydd varna – y Shudras. Er iddo lwyddo i newid 
agweddau rhai Hindŵiaid ac i gael rhai temlau i dderbyn y rhai anghyffyrddadwy, wireddodd 
e mo hyn. Ceisiodd newid eu henwau i ‘Harijans’ – plant Duw, ond chafodd yr enw hwn mo'i 
dderbyn mewn gwirionedd erioed. Mewn gwirionedd cafodd ei wrthod gan yr 
anghyffyrddadwy eu hunain gan eu bod yn meddwl ei fod yn nawddoglyd a defnyddion nhw'r 
enw ‘Dalits’. Mae anghyffyrddadwyedd yn dal i fod yn India heddiw sy'n dangos bod 
dylanwad Gandhi wedi cael ei orliwio.   


Byddai rhai Hindŵiaid yn dadlau mai'r Gorllewin sydd wedi gorliwio dylanwad Gandhi drwy 
lyfrau a ffilmiau fel Gandhi gan Attenborough, gan ddangos diffyg gwybodaeth a 
dealltwriaeth o'i ddylanwad ar Hindŵaeth. Fodd bynnag, byddai llawer o Hindŵiaid eraill yn 
anghytuno ac yn dadlau bod gan Gandhi ddylanwad mawr ar ddysgeidiaeth Hindŵaidd. 
Cyflwynodd gysyniad ahisma fel rhan bwysig o ffordd o fyw Hindŵaidd, gan barchu pob 
math o fywyd. Hefyd datblygodd y syniad o satyagraha, grym gwirionedd a'i ddefnyddio i 
geisio newid cymdeithas. Hefyd dysgodd y Bhagavad Gita fel alegori, yn hytrach na'i gymryd 
yn llythrennol. Mae llawer o Hindŵiaid yn dilyn dysgeidiaeth Gandhi, sy'n dangos pa mor 
fawr yw ei ddylanwad ar Hindŵaeth. 


Roedd Gandhi eisiau cymdeithas lle roedd pob crefydd yn cael ei thrin yr un fath a heb 
wahaniaethu. Llwyddodd i sefydlu cymuned fodel lle roedd hyn yn bosibl a lle roedd pobl yn 
byw yn ôl y gwerthoedd a addysgodd. Roedd yn gobeithio y byddai'r model hwn yn fodel i 
India gyfan. Ond mae'r cynnydd mewn Hindutva yn dangos yn eglur nad oedd ei ddylanwad 
cymaint â hynny a'i fod wedi cael ei orliwio. 


Hefyd ceisiodd gefnogi hawliau menywod mewn Hindŵaeth ond heb lawer o lwyddiant sydd 
eto'n codi cwestiynau am faint ei ddylanwad. Hefyd dehonglodd yr ashramas mewn ffordd 
wahanol, yn enwedig cam brachmaraya. Fodd bynnag mae'r rhan fwyaf o Hindŵiaid yn dilyn 
y dehongliad traddodiadol, sydd eto'n codi cwestiynau am ei ddylanwad. 


I gloi, yn sicr dylanwadodd Gandhi ar wahanol agweddau ar Hindŵaeth ond mae'n 
ymddangos fod y dylanwad hwnnw wedi cael ei orliwio. 


‘Mae dylanwad Gandhi ar Hindŵaeth wedi'i orbwysleisio.' 
Gwerthuswch y safbwynt hwn.

Disgrifyddion Bandiau Cyffredinol Safon Uwch  
 


Band 
 
 


(marciau) 


Amcan Asesu AA1 – Cwestiynau Rhan (a)   30 marc 
Dangos gwybodaeth a dealltwriaeth o grefydd a chred, yn cynnwys: 


 


- meddylfryd a dysgeidiaeth grefyddol, athronyddol a/neu foesegol  
- dylanwad credoau, dysgeidiaeth ac arferion ar unigolion, cymunedau a chymdeithasau  
- achos ac arwyddocâd yr hyn sy'n debyg ac yn wahanol mewn cred, dysgeidiaeth ac arfer  


- ymagweddau at astudio crefydd a chred. 

(25-30 
marc) 


 


 Gwybodaeth a dealltwriaeth drylwyr, gywir a pherthnasol o grefydd a chred.  


 Ateb helaeth a pherthnasol sy'n bodloni gofynion penodol y cwestiwn a osodwyd.  


 Ceir cydlyniad, eglurder a threfn o safon ragorol yn yr ateb. 


 Mae'r ateb yn dangos dyfnder a/neu ehangder sylweddol. Defnydd rhagorol o dystiolaeth ac enghreifftiau. 


 Cyfeiriadau trylwyr a chywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau treiddgar rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod eang o safbwyntiau ysgolheigion/ysgolion o feddwl wedi’u defnyddio’n gywir ac yn effeithiol. 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 

(19-24 
marc) 


 


 Gwybodaeth a dealltwriaeth gywir a pherthnasol o grefydd a chred.  


 Ateb manwl a pherthnasol sy'n bodloni gofynion penodol y cwestiwn a osodwyd. 


 Ceir cydlyniad, eglurder a threfn o safon uchel iawn yn yr ateb. 


 Mae'r ateb yn dangos dyfnder a/neu ehangder. Defnydd da o dystiolaeth ac enghreifftiau. 


 Cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir cysylltiadau pwrpasol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod o safbwyntiau ysgolheigion/ysgolion o feddwl yn cael eu defnyddio’n gywir ac yn effeithiol ar y cyfan. 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 

(13-18 
marc) 


 


 Gwybodaeth a dealltwriaeth gywir a pherthnasol ar y cyfan o grefydd a chred.  


 Ateb boddhaol sy'n bodloni prif ofynion y cwestiwn a osodwyd yn gyffredinol. 


 Ceir cydlyniad, eglurder a threfn o safon foddhaol yn yr ateb. 


 Mae'r ateb yn dangos dyfnder a/neu ehangder mewn rhai mannau. Defnydd boddhaol o dystiolaeth ac 
enghreifftiau. 


 Cyfeiriadau cywir ar y cyfan at destunau cysegredig a ffynonellau o ddoethineb, lle bo'n briodol. 


 Gwneir cysylltiadau synhwyrol rhwng yr amrywiol ymagweddau a astudiwyd (o fewn a/neu ar draws y themâu lle 
y bo'n berthnasol). 


 Ystod sylfaenol o safbwyntiau ysgolheigion/ysgolion o feddwl yn cael eu defnyddio. 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 

(7-12 
marc) 


 


 Gwybodaeth a dealltwriaeth gyfyngedig o grefydd a chred. Lefel sylfaenol o gywirdeb a pherthnasedd.  


 Ateb sylfaenol sy'n bodloni rhai o ofynion y cwestiwn a osodwyd. 


 Ateb rhannol gywir â rhywfaint o gydlyniad, eglurder a threfn.  


 Mae'r ateb yn dangos dyfnder a/neu ehangder cyfyngedig, gan gynnwys defnydd cyfyngedig o dystiolaeth ac 
enghreifftiau. 


 Rhai cyfeiriadau cywir at destunau cysegredig a ffynonellau o ddoethineb, lle bo'n briodol. 


 Gwneir rhai cysylltiadau sylfaenol rhwng yr amrywiol ymagweddau a astudiwyd (o fewn a/neu ar draws y 
themâu lle y bo'n berthnasol). 


 Ystod gyfyngedig o safbwyntiau ysgolheigion/ysgolion o feddwl wedi eu defnyddio. 


 Rhywfaint o ddefnydd cywir o iaith a geirfa arbenigol mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 

(1-6 marc) 


 


 Gwybodaeth a dealltwriaeth gyfyngedig iawn o grefydd a chred. Lefel isel o gywirdeb a pherthnasedd.  


 Ateb cyfyngedig iawn, heb fawr o ymgais i fynd i'r afael â'r cwestiwn a osodwyd.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Mae'r ateb yn dangos dyfnder a/neu ehangder cyfyngedig iawn. Defnydd cyfyngedig iawn o dystiolaeth ac 
enghreifftiau. 


 Ychydig o gyfeiriadau neu ddim cyfeiriadau o gwbl at destunau cysegredig a ffynonellau o ddoethineb, lle bo'n 
briodol. 


 Prin iawn yw'r cysylltiadau a wneir, os o gwbl, rhwng yr amrywiol ymagweddau a astudiwyd (o fewn a/neu ar 
draws y themâu lle y bo'n berthnasol). 


 Defnydd prin iawn neu ddim o gwbl o safbwyntiau ysgolheigaidd/ysgolion o feddwl. 


 Rhywfaint o afael ar iaith a geirfa arbenigol sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.  
D.S.  3 marc ar y mwyaf y dylid ei roi i ateb sy’n dangos ‘gwybodaeth ar ei phen ei hun’ yn unig. 


0  Dim gwybodaeth berthnasol. 

Band 


Amcan Asesu AA2 – Cwestiynau Rhan (b)   30 marc 


Dadansoddi a gwerthuso agweddau ar, ac ymagweddau at grefydd a chred, 


yn cynnwys eu harwyddocâd, dylanwad ac astudiaeth. 


5 


 
 


(25-30 
marc) 


 


 


 Dadansoddiad beirniadol hyderus a gwerthusiad craff o’r mater. 


 Ateb sy'n nodi'r materion a godwyd gan y cwestiwn yn llwyddiannus ac sy'n mynd i'r afael â nhw'n drylwyr. 


 Ceir cydlyniad, eglurder a threfn o safon ragorol yn yr ateb. 


 Safbwyntiau trylwyr, cyson a chlir wedi'u cefnogi gan resymeg a/neu dystiolaeth helaeth, fanwl. 


 Safbwyntiau ysgolheigion/ysgolion o feddwl yn cael eu defnyddio’n eang a phriodol ac mewn cyd-destun. 


 Dadansoddiad hyderus a chraff o natur y cysylltiadau rhwng amrywiol elfennau’r ymagweddau a astudiwyd 
(o fewn a/neu ar draws y themâu lle y bo'n berthnasol). 


 Defnydd trylwyr a chywir o iaith a geirfa arbenigol mewn cyd-destun. 


 Sillafu, atalnodi a gramadeg rhagorol. 
 


4 
 


 


 
(19-24 
marc) 


 


 


 Dadansoddiad pwrpasol a gwerthusiad effeithiol o’r mater. 


 Ateb sy'n nodi'r prif faterion a godwyd gan y cwestiwn yn llwyddiannus ac sy'n mynd i'r afael â nhw. 


 Safbwyntiau wedi'u cefnogi'n glir gan resymeg a/neu dystiolaeth fanwl. 


 Ceir cydlyniad, eglurder a threfn o safon uchel iawn yn yr ateb. 


 Safbwyntiau ysgolheigion/ysgolion o feddwl yn cael eu defnyddio’n briodol ac mewn cyd-destun. 


 Dadansoddiad pwrpasol o natur y cysylltiadau rhwng amrywiol elfennau'r ymagweddau a astudiwyd (o fewn 
a/neu ar draws y themâu lle y bo'n berthnasol). 


 Defnydd cywir o iaith a geirfa arbenigol mewn cyd-destun.  


 Sillafu, atalnodi a gramadeg da iawn. 
 


 


3 
 


 


 
(13-18 


marc) 


 


 


 Dadansoddiad boddhaol a gwerthusiad perthnasol o’r mater. 


 Ateb sy'n nodi'r rhan fwyaf o'r materion a godwyd gan y cwestiwn yn llwyddiannus ac sy'n mynd i’r afael â 


nhw'n gyffredinol. 


 Ceir cydlyniad, eglurder a threfn o safon foddhaol yn yr ateb. 


 Y rhan fwyaf o safbwyntiau wedi'u cefnogi'n foddhaol gan resymeg a/neu dystiolaeth. 


 Safbwyntiau ysgolheigion/ysgolion o feddwl ar y cyfan yn cael eu defnyddio’n briodol ac mewn cyd-destun. 


 Dadansoddiad synhwyrol o natur y cysylltiadau rhwng amrywiol elfennau'r ymagweddau a astudiwyd (o fewn 


a/neu ar draws y themâu lle y bo'n berthnasol). 


 Defnydd cywir ar y cyfan o iaith a geirfa arbenigol mewn cyd-destun. 


 Sillafu, atalnodi a gramadeg boddhaol. 


 


2 
 


 


 
(7-12 


marc) 


 


 


 Rhywfaint o ddadansoddiad dilys a gwerthusiad anghyson o’r mater. 


 Ateb sy'n nodi nifer cyfyngedig o'r materion a godwyd gan y cwestiwn ac sy'n mynd i'r afael â nhw'n rhannol. 


 Ateb rhannol gywir â rhywfaint o gydlyniad, eglurder a threfn.  


 Ymgais sylfaenol i gyfiawnhau'r safbwyntiau, ond maent ond wedi'u cefnogi'n rhannol gan resymeg a/neu 


dystiolaeth. 


 Defnydd sylfaenol o safbwyntiau ysgolheigion/ysgolion o feddwl mewn modd priodol ac mewn cyd-destun. 


 Rhywfaint o ddadansoddiad o natur y cysylltiadau rhwng amrywiol elfennau'r ymagweddau a astudiwyd (o 
fewn a/neu ar draws y themâu lle y bo'n berthnasol). 


 Rhywfaint o ddefnydd cywir o iaith arbenigol a geirfa mewn cyd-destun. 


 Rhai mân wallau sillafu, atalnodi a gramadeg sy'n ymddangos fwy nag unwaith. 
 


1 
 


 


 
(1-6 


marc) 


 


 


 Dadansoddiad sylfaenol a gwerthusiad cyfyngedig o’r mater. 


 Ceir ymgais i nodi a mynd i'r afael â'r materion a godwyd gan y cwestiwn.  


 Ateb cyfyngedig iawn o ran cywirdeb, heb fawr o gydlyniad, eglurder na threfn. 


 Fawr o ymgais i gyfiawnhau’r safbwyntiau gyda rhesymeg a/neu dystiolaeth. 


 Dim defnydd neu nemor ddim defnydd o safbwyntiau ysgolheigion/ysgolion o feddwl. 


 Dadansoddiad cyfyngedig o natur y cysylltiadau rhwng amrywiol elfennau'r ymagweddau a astudiwyd (o 


fewn a/neu ar draws y themâu lle y bo'n berthnasol). 


 Rhywfaint o ddefnydd o iaith arbenigol a geirfa sylfaenol. 


 Gwallau sillafu, atalnodi a gramadeg sy'n effeithio ar ystyr ac eglurder y cyfathrebu.   
 


0 
 


 Dim dadansoddiad na gwerthusiad perthnasol. 

Adran B   
 
3. 'Mae dylanwad Gandhi ar Hindŵaeth wedi'i orbwysleisio.' 


Gwerthuswch y safbwynt hwn. [AA2 30] 
 


Efallai y bydd ymgeiswyr yn cynnwys rhai neu'r cyfan o'r canlynol, ond dylid rhoi 
credyd am bwyntiau perthnasol eraill.  


 


 Ni chafodd Gandhi lawer o effaith ar dduwdodau ac arferion poblogaidd yn y 
grefydd.  


 Llwyddodd i agor rhai temlau ar gyfer pobl anghyffyrddadwy, ond yn gyffredinol nid 
oedd y Dalitiaid yn cael eu derbyn na'u trin yn y modd y dymunai.  


 Prin oedd ei ddiddordeb mewn rhai agweddau ar Hindŵaeth megis addoli.  


 Byddai rhai'n dadlau iddo gael mwy o werthfawrogiad yn y Gorllewin a bod ei 
ddylanwad ar Hindŵaeth yn safbwynt sydd wedi'i orbwysleisio yn y Gorllewin 
(dylanwad ffilmiau megis 'Gandhi' gan Attenborough). 


 Fodd bynnag, byddai llawer yn gwrthod ac yn cwestiynu'r safbwynt hwn, gan 
ddadlau bod ei ailddehongliad o ddysgeidiaeth Hindŵaidd a'i waith yn hyrwyddo 
ahimsa a satyagraha wedi cael effaith ddwys ar bob Hindŵ. Rhoddodd y gwaith hwn 
sylwedd i hunaniaeth Hindŵiaid a'u hannog i ymuno ag ymgyrchoedd o blaid 
annibyniaeth. Byddai eraill yn pwysleisio gwaith Gandhi yn sefydlu model o 
gymuned a oedd yn byw yn ôl ei werthoedd ac yn ysbrydoli eraill. Er na lwyddwyd 
yn llwyr i fodloni ei ddymuniadau, llwyddodd i newid agweddau tuag at 
anghyffyrddadwyedd mewn modd arwyddocaol.  Gellid gwneud cysylltiad yma â 
damcaniaeth rhinwedd (y gwerthoedd a'r rhinweddau sydd eu hangen arnom i'n 
helpu ni i fyw mewn cymuned yn dda) neu â daioni sylfaenol Finnis (sydd eto wedi'i 
lunio i'n helpu ni i fyw mewn cymuned ddelfrydol) (Crefydd a Moeseg). 


 Rhoddodd egni newydd i werthoedd a ffordd o fyw Hindŵaidd trwy ailddatgan 
gwirioneddau ahimsa, satya a moksha.  


 Llwyddodd ei ddehongliad alegorïaidd o gyngor Bhagavad Gita (sef ymgyrchu dros 
yr hyn sy'n gyfiawn) i ddylanwadu ar lawer – nid yw'r frwydr y tu allan, ond yn 
hytrach y tu mewn i bob person. Y gelyn sydd angen brwydro yn ei erbyn a'i drechu 
yw trachwant personol a hunan-les. Mae hyn yn ddarlun o'i ddehongliad a'i ddull o 
arfer brahmacharya. 


 Dylanwadodd ei ddehongliad o'r ashramiaid, yn enwedig cam brahmacharya, ar 
nifer fawr o Hindŵiaid. Y bywyd delfrydol i brahmacharya yw bod heb eiddo a heb y 
dyhead am eiddo. Byw yn ôl yr angen ac nid dyhead. 


 Gellir ystyried Gandhi fel lladmerydd cynnar y mudiad cynaliadwyedd – hyrwyddodd 
y syniad o fyw'n syml fel bod modd i bawb fyw bywyd eithaf da, a oedd unwaith eto 
yn gysylltiedig â brahmacharya. 


 Roedd ei gefnogaeth i sicrhau gwerth cyfartal i fenywod yn chwyldroadol ar y pryd. 
 


Yn gyffredinol, dylai ymgeiswyr drafod y dadleuon a dod i werthusiad ar sail 
rheswm sy'n ymwneud â'r mater dan sylw.  


 
  












3. ‘Mae dylanwad Gandhi ar Hindŵaeth wedi'i orbwysleisio.' 
Gwerthuswch y safbwynt hwn. [30] 


Yn India, mae Gandhi yn perthyn i linach o seintiau asgetig, sydd i'r rhan fwyaf o Hindŵiaid 
yn cynrychioli'r ffurf uchaf ar fywyd dynol ar y ddaear, fel mae ei deitl parchedig ‘Mahatma’ 
(sef ‘Yr Enaid Mawr’) yn tystio.  Dywedodd Martin Luther King unwaith, “yn ôl pob ffon fesur, 
mae'n un o'r hanner dwsin o ddynion mwyaf yn hanes y byd”. 


Roedd gan Gandhi safbwynt unigryw iawn at addoliad a diben addoliad mewn Hindŵaeth. 
Honnodd, “nid dogma gul yw gwir grefydd. Nid defodau allanol. Ffydd yn Nuw a byw ym 
mhresenoldeb Duw yw hi.” Dyma'r ddealltwriaeth fwy ‘ysbrydol’ o addoliad a hyrwyddodd 
Gandhi drwy gydol ei fywyd. Ond eto yn y pen draw mae'n debyg mai ychydig o effaith a 
gafodd ar y duwiau ac arferion poblogaidd, oherwydd nad oedd ganddo lawer o ddiddordeb 
mewn agweddau traddodiadol ar addoliad mewn Hindŵaeth. 


Roedd Gandhi eisiau India unedig heb wahaniaethu rhwng cymunedau crefyddol ac roedd 
yn gallu cysoni'r nod hwn â'i ffydd gref fel Hindŵ.  Roedd yn pregethu goddefgarwch gan 
ddweud, “Des i'r casgliad amser maith yn ôl ... fod pob crefydd yn wir a hefyd fod gan rai 
gamsyniadau ynddyn nhw ... dim ond gweddïo y gallwn ni, os ydyn ni'n Hindŵiaid, nid y dylai 
Cristion ddod yn Hindŵ ... Ond ein gweddi fwyaf cyfrin yw y dylai Hindŵ fod yn Hindŵ gwell, 
Mwslim yn Fwslim gwell, Cristion yn Gristion gwell.” Gweithiodd yn ddiflino i hyrwyddo 
goddefgarwch ymysg grwpiau crefyddol gwrthwynebus, yn enwedig rhwng Hindŵiaid a 
Mwslimiaid yn India.  Ond nid oedd pob Hindŵ yn rhannu'r farn hon ac roedden nhw'n 
cyfeirio at y Bhagavad Gita a Krishna yn annog Arjuna i ymladd. Mae'r cynnydd diweddaraf 
mewn cenedlaetholdeb Hindŵaidd fel petai'n codi cwestiynau a yw Gandhi'n dal i 
ddylanwadu ar lawer o Hindŵiaid. 


Un o brif nodau Gandhi oedd cael gwared ar anghyffyrddadwyedd. Roedd yn ei gasáu gan 
ei fod yn arwain at anghydraddoldeb ac ecsbloetio. Ond, roedd yn cefnogi system varna gan 
ddadlau bod varna a chast yn hollol wahanol. Mae'n wir dweud iddo lwyddo i newid 
agweddau tuag at anghyffyrddadwyedd mewn ffordd arwyddocaol ac iddo hefyd lwyddo i 
agor rhai temlau iddyn nhw. Hefyd ceisiodd newid eu henwau i ‘Harijans’ sy'n golygu ‘plant 
Duw’ neu ‘blant Vishnu’ ac ymgyrchodd iddyn nhw gael eu rhoi yn y pedwerydd varna. Ond 
ni chawson nhw eu derbyn neu'u trin yn y ffordd roedd e eisiau. Mewn gwirionedd gwrthodon 
nhw'r enw ‘Harijans’ gan eu bod yn meddwl ei fod yn nawddoglyd ac roedd hi'n well ganddyn 
nhw'r enw ‘Dalits’. Er ei fod yn llawer gwannach nag y buodd, mae cysyniad 
anghyffyrddadwyedd yn parhau heddiw, gan gwestiynu eto i ba raddau mae Gandhi'n 
ddylanwad. 


Byddai rhai'n dadlau bod Gandhi yn cael ei werthfawrogi'n fwy yn y Gorllewin a bod ei 
ddylanwad ar Hindŵaeth yn farn Orllewinol sy'n cael ei gorliwio, yn rhannol oherwydd 
dylanwad ffilmiau fel Gandhi gan Attenborough. Yn y Gorllewin mae'n cael ei weld yn 
gyfuniad sydd bron yn berffaith o dosturi, dewrder a doethineb. Ond, byddai llawer o rai eraill 
yn gwrthod hyn ac yn cwestiynu'r farn hon gan ddadlau bod Gandhi wedi cael dylanwad 
dwfn ar ddysgeidiaeth Hindŵaidd. Rhoddodd gyfeiriad newydd i gysyniad ahimsa drwy fod y 
cyntaf i'w ddefnyddio mewn ystyr wleidyddol a thrwy fynnu mai cysyniad gweithredol nid un 
goddefol oedd e. Hefyd datblygodd y cysyniad ymhellach gyda'i ddysgeidiaeth satyagraha – 
‘grym gwirionedd’. Hefyd dylanwadodd ar lawer drwy ei ddehongliad alegorïaidd o gyngor y 



Sticky Note

Rhagarweiniad cryno da sy'n gosod Gandhi yn ei gyd-destun. Defnydd da o ddyfyniad fel tystiolaeth.



Sticky Note

Mae'r ateb yn ymdrin yn uniongyrchol a'r cwestiwn osodwyd.



Sticky Note

Mae'r safbwyntiau a roddir yn glir ac yn cael eu cefnogi gan resymu manwl eang a thystiolaeth. Fodd bynnag ggallai'r pwynt olaf fod wedi ei ddatblygu ymhellach drwy roi mwy o dystiolaeth i egluro sut a pham?



Sticky Note

Defnydd trwyadl a chywir o iaith a geirfa arbenigol.



Sticky Note

Gallai'r pwynt yma fod wedi ei ddatblygu ymhellach ac enghreifftiau penodol wedi eu rhoi.







Bhagavad Gita i ymuno â'r frwydr dros yr hyn sy'n gywir – nid yw'r frwydr y tu allan ond o 
fewn pob person er mwyn goresgyn trachwant a hunan-les. 


Hefyd dylanwadodd ar statws menywod mewn Hindŵaeth. Roedd ei gefnogaeth dros werth 
cydradd menywod yn chwyldroadol ar y pryd hwnnw. Roedd yn sylweddoli bod arferion dwfn 
a oedd yn rhwystro datblygiad menywod ac roedd cael gwared ar y cyffion hyn yn un o'i 
nodau. Ond byddai rhai'n gwrthod yr honiad hwn ac yn disgrifio Gandhi fel piwritan ac fel un 
a oedd yn casáu menywod. Dywedodd George Orwell yn ei draethawd yn 1949, ‘Reflections 
on Gandhi’, “dylai seintiau gael eu barnu'n euog bob amser tan iddyn nhw gael eu profi'n 
ddieuog”. 


I gloi gellir dadlau er i Gandhi ddylanwadu'n ddi-os ar ddatblygiad rhai agweddau ar 
Hindŵaeth, fel cysyniad ahimsa, mae ei ddylanwad tymor hir ar rai meysydd eraill fel addoli 
mewn Hindŵaeth wedi cael ei orliwio.    


 



Sticky Note

Mae angen egluro hyn mewn mwy o fanylder



Sticky Note

Pwynt dilys y gellid bod wedi ei ddatblygu ymhellach.



Sticky Note

Mae hwn heb amheuaeth yn ddadansoddiad hyderus beirniadol a gwerthusiad treiddgar o'r cwestiwn osodwyd. Mae'n glir a chydlynus o ran strwythur ac yn datblygu o bwynt i bwynt. Mae safbwyntiau ysgolheigion a dyfyniadau yn cael eu defnyddio i gefnogi y dadleuon a gyflwynir. Dangosir gwybodaeth glir a thrwyadl o'r fanyleb gyfan.Mae'r ateb yn cael Band 5 - 28 marc












3.
[30] 


Roedd Gandhi yn arweinydd crefyddol mawr a ddylanwadodd ar lawer o bethau mewn 
Hindŵaeth. Hefyd roedd yn arweinydd gwleidyddol pwysig a arweiniodd frwydr India dros 
annibyniaeth yn erbyn y Prydeinwyr. Roedd gan Gandhi lawer o gefnogwyr a oedd o'r farn 
mai ef oedd yr arweinydd Hindŵaidd mwyaf ac mae llawer o Hindŵiaid heddiw yn ei ystyried 
yn yr un ffordd. Ond mae nifer o Hindŵiaid sy'n credu bod ei ddylanwad ar Hindŵaeth wedi 
cael ei orliwio.  


Ceisiodd Gandhi newid y ffordd yr oedd Hindŵiaid yn gweld yr ‘anghyffyrddadwy’ ac yn eu 
trin. Roedd yn credu na ddylai unrhyw un gael ei drin yn y ffordd yr oedd yr 
anghyffyrddadwy'n cael eu trin yn y gymdeithas Hindŵaidd. Roedd yn credu bod hyn yn 
staen ar enw Hindŵaeth. Roedd Gandhi yn cefnogi system varna ac roedd eisiau i'r 
anghyffyrddadwy fod yn rhan o'r pedwerydd varna – y Shudras. Er iddo lwyddo i newid 
agweddau rhai Hindŵiaid ac i gael rhai temlau i dderbyn y rhai anghyffyrddadwy, wireddodd 
e mo hyn. Ceisiodd newid eu henwau i ‘Harijans’ – plant Duw, ond chafodd yr enw hwn mo'i 
dderbyn mewn gwirionedd erioed. Mewn gwirionedd cafodd ei wrthod gan yr 
anghyffyrddadwy eu hunain gan eu bod yn meddwl ei fod yn nawddoglyd a defnyddion nhw'r 
enw ‘Dalits’. Mae anghyffyrddadwyedd yn dal i fod yn India heddiw sy'n dangos bod 
dylanwad Gandhi wedi cael ei orliwio.   


Byddai rhai Hindŵiaid yn dadlau mai'r Gorllewin sydd wedi gorliwio dylanwad Gandhi drwy 
lyfrau a ffilmiau fel Gandhi gan Attenborough, gan ddangos diffyg gwybodaeth a 
dealltwriaeth o'i ddylanwad ar Hindŵaeth. Fodd bynnag, byddai llawer o Hindŵiaid eraill yn 
anghytuno ac yn dadlau bod gan Gandhi ddylanwad mawr ar ddysgeidiaeth Hindŵaidd. 
Cyflwynodd gysyniad ahisma fel rhan bwysig o ffordd o fyw Hindŵaidd, gan barchu pob 
math o fywyd. Hefyd datblygodd y syniad o satyagraha, grym gwirionedd a'i ddefnyddio i 
geisio newid cymdeithas. Hefyd dysgodd y Bhagavad Gita fel alegori, yn hytrach na'i gymryd 
yn llythrennol. Mae llawer o Hindŵiaid yn dilyn dysgeidiaeth Gandhi, sy'n dangos pa mor 
fawr yw ei ddylanwad ar Hindŵaeth. 


Roedd Gandhi eisiau cymdeithas lle roedd pob crefydd yn cael ei thrin yr un fath a heb 
wahaniaethu. Llwyddodd i sefydlu cymuned fodel lle roedd hyn yn bosibl a lle roedd pobl yn 
byw yn ôl y gwerthoedd a addysgodd. Roedd yn gobeithio y byddai'r model hwn yn fodel i 
India gyfan. Ond mae'r cynnydd mewn Hindutva yn dangos yn eglur nad oedd ei ddylanwad 
cymaint â hynny a'i fod wedi cael ei orliwio. 


Hefyd ceisiodd gefnogi hawliau menywod mewn Hindŵaeth ond heb lawer o lwyddiant sydd 
eto'n codi cwestiynau am faint ei ddylanwad. Hefyd dehonglodd yr ashramas mewn ffordd 
wahanol, yn enwedig cam brachmaraya. Fodd bynnag mae'r rhan fwyaf o Hindŵiaid yn dilyn 
y dehongliad traddodiadol, sydd eto'n codi cwestiynau am ei ddylanwad. 


I gloi, yn sicr dylanwadodd Gandhi ar wahanol agweddau ar Hindŵaeth ond mae'n 
ymddangos fod y dylanwad hwnnw wedi cael ei orliwio. 


‘Mae dylanwad Gandhi ar Hindŵaeth wedi'i orbwysleisio.' 
Gwerthuswch y safbwynt hwn.



Sticky Note

Mae angen i'r rhagarweiniad fod yn fwy penodol ac wedi ei gysylltu a'r cwestiwn osodwyd. Nid yw'n rhoi canllaw clir i weddill yr ateb.



Sticky Note

Nifer o bwyntiau dilys yn cael eu cefnogi'n foddhaol gan resymu a thystiolaeth.



Sticky Note

Er bod nifer o bwyntiau dilys yn cael eu gwneud nid ydynt yn cael eu datblygu. Mae'r ateb yn tueddu i restru dadleuon yn hytrach na'u gwerthuso.



Sticky Note

Clo gwan iawn. Mae angen gwerthuso cryfder y dadleuon mewn ffordd gytbwys.



Sticky Note

Ar y cyfan dadansoddiad boddhaol a gwerthusiad perthnasol o'r mater. Mae yna strwythur boddhaol ac mae'r rhan fwyaf o'r dadleuon gyflwynir yn cael eu cefnogi mewn ffordd foddhaol. Dangosir dealltwriaeth o'r mater yng ngyd-destun y fanyleb gyfan. Mae'r ateb yn cael Band 3 - 15 marc.

3. ‘Mae dylanwad Gandhi ar Hindŵaeth wedi'i orbwysleisio.'
Gwerthuswch y safbwynt hwn. [30] 

